
Enformaziuns y Comunicaziuns

Iolan: A ennom dla Ploania i vál en iolan a dötes les porsones co á de val’ vers contribuí 
da abelí le tomp d’Advënt y da Nadé: chi co á cianté y soné pai rorati, chi co á ensigné 
ete i mituns por les Madoines, ëi co á cianté, l’Aziënda por la gherlanda d’Advënt te 
plaza, chi co é jüs a la empié y la destödé y düc chi co á fat en sorvisc. Iolan de cör.

Trëi Rêsc: Dötes les porsones co á daidé pla aziun dai Trëi Rêsc é dër bel enviades da 
gní a se mangé la pizza, en vëndres ai 13 de jená ales 18:00, tal Ritterkeller.

Preparaziun al Bato: La Uniun dles Ëres Catoliches de nosc decanat enviëia düc i 
geniturs co á en picio möt da bacé, pêrs co aspeta, toc y totes ala preparaziun al Bato, 
co vën tignida en sabeda ai 14 de jená dales 15.00 ales 17.00, te salf dai stödafüs ta 
San Martin. Prenotaziuns al numer 328/0717796.

Partí fora la comuniun: Ai 28 de jená y ai 6 de ma 2017 él a Bornech i dui dis de 
formaziun por ministri co partësc fora la comegnun. Sce valgügn ess enteres da fá 
cösc sorvisc te nosta ploania, él perié da tó sö contat con le ploan o con le presidënt 
de ploania Carlo Suani.

KVW Seniorenclub: En dedemesaledema ai 11 de jená ales 15:00 s’encuntun te salf 
dles manifestaziuns. Le dr. Karbacher dl’apoteca d’Al Plan gnará a baié dles medejines.

Sesciuns forestales: I verdabosc d’Al Plan lascia alessëi che la sesciun forestala por 
le comun de Mareo gnará tignida en dedemesaledema ai 11 de jená ales 20:00, tla 
ostaria Sotrú ia La Pli. Al gnará baié de tematiches atuales co reverda i bosc, les munts 
y l’economia da munt, dal prisc dal lignan, desco ince dai laurs fac y chi preodüs. Lapró 
gnarál baié ince de trus da jí a pé, dla invajiun de sorts tal raiun da munt (Neophyten) 
y dai elemonc dla contrada. Cösta sëra vëgnel ince traté domandes por taié lignan y 
vardé i tiers sön pastöra.

Curs: La Uniun dles Ëres d’Al Plan mët da jí la ginastica de prevenziun aladô dla metoda 
”Mößler-Taubert”, con Marlene Trebo. An mët man en dedemesaledema ai 11 de jená 
ales 19:00, te palestra d’Al Plan. La ginastica vá ennant vigne dedemesaledema, cina 
dan Pasca. Prenotaziuns al 348/3140415.

Iscriziuns ala scora elementara 2017/18: Les iscriziuns ala pröma classa dla scora 
elementara vën tutes sö tles scores dla direziun raionala d’Al Plan en lönesc ai 23 de 
jená, dales 14:45 ales 15:45. Mituns y mitans co complësc i 6 agn anter i 31.12.2017 
mëss, mituns y mitans co complësc i 6 agn danter le 1. de jená y i 30 d’aorí 2018 pó 
pié ia a scora de setember 2017.

Dal Vagnele do San Matio, 3, 13-17
Te chël tomp 13é Gejú gnü dla Galilea pormez al 

Iordan, da Jan, a se lascé bacé da d’ël. 14Mo Jan 
se parâ y ti á dit: Iu messass gní bacé da te, y tö 
vëgnes da me? 15Gejú ti á rospognü: Lascia ch’al 
sozedi, deach’al alda ch’i adompliunse ensciö 
deplën la iustizia de Dio. Danló á Jan zodü. 
16Gejú ea mefodër bacé y gnü fora d’ega, ch’al 
s’á daorí le cí, y al odea le Spirit de Dio desco na 
colomba gnenn jö sön ël. 17Y na usc dal cí á dit: 
Cösc é mio Fi bunorü, te chël ch’i á ciafé plajëi.

Parora dal Signur. - Lalt a te, Gejú Crist!

Al s’á daorí le cí!

Ponsier söle Vagnele

Jan Batista se para tal pröm da bacé Gejú. Mo 
cösc respogn: ”Lascia ma che al sozedi! Deache 
ma ensciö podunse adomplí deplën la iustizia 
che Dio se damana.” Por me ó cösc dí: Lascia 
che la misericordia de Dio pói sozeder. Tanco: 
la misericordia de Dio y söa desponibilité da nes 
pordené y nes tó söl scerio. Cösc é ci che Chël Bel 
Dio nes pîta te Gejú, belo da feter 2.000 agn encá.

Val’ zifres sön l’Africa 

Passa 15 miliuns de porsones dal continënt african
é sforzades da s’an sciampé: da sëciores, da fan,
da veres. Dui terzi s’an sciampa tal continënt enstës, 
da en post al ater. Cöstes é döt porsones de
chëres ch’i ne gnun alessëi nët nia.      (dal Image)

Oraziun a Maria

Maria, Mutter Gottes und
unsere Mutter, erbitte für 
uns Barmherzigkeit und 
Güte, damit Gott durch 
unsere Hände und Herzen 
sein Heil wirken kann.
Maria, Heil der Kranken,
deinem mütterlichen 
Herzen vertrauen wir unser 
Leben an: Im Licht des 
Glaubens können wir Christi 
Gegenwart erkennen, der 
mit uns auf dem Weg ist; 
er, der sein Kreuz getragen 
hat, wird uns helfen, auch in 
unserem Leid einen Sinn zu 
finden. (Diozeja)




